
# Text

sri devy uvaca |

srutam deva maya sarvam rudrayamalasambhavam |
trikabhedam asesena sarat saravibhagasah || 1 ||

adyapi na nivrtto me samsayah paramesvara |
kim rupam tattvato deva sabdarasikalamayam || 2 ||

kim va navatmabhedena bhairave bhairavakrtau |
trisirobhedabhinnam va kim va saktitrayatmakam || 3 ||

nadabindumayam vapi kim candrardhanirodhikah |
cakrarudham anackam va kim va saktisvarupakam || 4 ||

paraparayah sakalam aparayas ca va punah |
paraya yadi tadvat syat paratvam tad virudhyate || 5 ||

na hi varnavibhedena dehabhedena va bhavet |
paratvam niskalatvena sakalatve na tad bhavet || 6 ||

prasadam kuru me natha nihsesam chinddhi samsayam |

bhairava uvaca |
sadhu sadhu tvaya prstam tantrasaram idam priye || 7 ||
guhaniyatamam bhadre tathapi kathayami te |
yatkimcit sakalam rupam bhairavasya prakirtitam || 8 ||

tad asarataya devi vijñeyam sakrajalavat |
mayasvapnopamam caiva gandharvanagarabhramam || 9 ||

dhyanartham bhrantabuddhinam kriyadambaravartinam |
kevalam varnitam pumsam vikalpanihatatmanam || 10 ||

tattvato na navatmasau sabdarasir na bhairavah |
na casau trisira devo na ca saktitrayatmakah || 11 ||

nadabindumayo vapi na candrardhanirodhikah |
na cakrakramasambhinno na ca saktisvarupakah || 12 ||

aprabuddhamatinam hi eta balavibhisikah |
matrmodakavat sarvam pravrttyartham udahrtam || 13 ||

dikkalakalanonmukta desoddesavisesini |
vyapadestum asakyasav akathya paramarthatah || 14 ||

antahsvanubhavananda vikalponmuktagocara |
yavastha bharitakara bhairavi bhairavatmanah || 15 ||

tad vapus tattvato jñeyam vimalam visvapuranam |
evamvidhe pare tattve kah pujyah kas ca trpyati || 16 ||

evamvidha bhairavasya yavastha parigiyate |



sa para pararupena para devi prakirtita || 17 ||

saktisaktimator yadvad abhedah sarvada sthitah |
atas taddharmadharmitvat para saktih paratmanah || 18 ||

na vahner dahika saktir vyatirikta vibhavyate |
kevalam jñanasattayam prarambho 'yam pravesane || 19 ||

saktyavasthapravistasya nirvibhagena bhavana |
tadasau sivarupi syat saivi mukham ihocyate || 20 ||

yathalokena dipasya kiranair bhaskarasya ca |
jñayate digvibhagadi tadvac chaktya sivah priye || 21 ||

sri devy uvaca |

devadeva trisulanka kapalakrtabhusana |
digdesakalasunya ca vyapadesavivarjita || 22 ||

yavastha bharitakara bhairavasyopalabhyate |
kair upayair mukham tasya para devi katham bhavet |
yatha samyag aham vedmi tatha me bruhi bhairava || 23 ||

bhairava uvaca |

urdhve prano hy adho jivo visargatma paroccaret |
utpattidvitayasthane bharanad bharita sthitih || 24 ||

maruto 'ntar bahir vapi viyadyugmanivartanat |
bhairavya bhairavasyettham bhairavi vyajyate vapuh || 25 ||

na vrajen na visec chaktir marudrupa vikasite |
nirvikalpataya madhye taya bhairavarupata || 26 ||

kumbhita recita vapi purita va yada bhavet |
tadante santanamasau saktya santah prakasate || 27 ||

amulat kiranabhasam suksmat suksmataratmikam |
cintayet tam dvisatkante syamyantim bhairavodayah || 28 ||

udgacchantim taditrupam praticakram kramat kramam |
urdhvam mustitrayam yavat tavad ante mahodayah || 29 ||

kramadvadasakam samyag dvadasaksarabheditam |
sthulasuksmaparasthitya muktva muktvantatah sivah || 30 ||

tayapuryasu murdhantam bhanktva bhruksepasetuna |
nirvikalpam manah krtva sarvordhve sarvagodgamah || 31 ||

sikhipaksais citrarupair ma.ndalaih sunyapañcakam |
dhyayato 'nuttare sunye praveso hrdaye bhavet || 32 ||

idrsena kramenaiva yatra kutrapi cintana |
sunye kudye pare patre svayam lina varaprada || 33 ||

kapalantar mano nyasya tisthan militalocanah |



kramena manaso dardhyat laksayet lasyam uttamam || 34 ||

madhyanadi madhyasamstha bisasutrabharupaya |
dhyatantarvyomaya devya taya devah prakasate || 35 ||

kararuddhadrgastrena bhrubhedad dvararodhanat |
drste bindau kramal line tanmadhye parama sthitih || 36 ||

dhamantahksobhasambhutasuksmagnitilakakrtim |
bindum sikhante hrdaye layante dhyayato layah || 37 ||

anahate patrakarne 'bhagnasabde sariddrute |
sabdabrahmani nisnatah param brahmadhigacchati || 38 ||

pranavadisamuccarat plutante sunyabhavanat |
sunyaya paraya saktya sunyatam eti bhairavi || 39 ||

yasya kasyapi varnasya purvantav anubhavayet |
sunyaya sunyabhuto 'sau sunyakarah puman bhavet || 40 ||

tantryadivadyasabdesu dirghesu kramasamsthiteh |
ananyacetah pratyante paravyomavapur bhavet || 41 ||

pi.ndamantrasya sarvasya sthulavarnakramena tu |
ardhendubindunadantah sunyoccarad bhavec chivah || 42 ||

nijadehe sarvadikkam yugapad bhavayed viyat |
nirvikalpamanas tasya viyat sarvam pravartate || 43 ||

prstasunyam mulasunyam yugapad bhavayec ca yah |
sariranirapeksinya saktya sunyamana bhavet || 44 ||

prstasunyam mulasunyam hrcchunyam bhavayet sthiram |
yugapan nirvikalpatvan nirvikalpodayas tatah || 45 ||

tanudese sunyataiva ksanamatram vibhavayet |
nirvikalpam nirvikalpo nirvikalpasvarupabhak || 46 ||

sarvam dehagatam dravyam viyadvyaptam mrgeksane |
vibhavayet tatas tasya bhavana sa sthira bhavet || 47 ||

dehantare tvagvibhagam bhittibhutam vicintayet |
na kimcid antare tasya dhyayann adhyeyabhag bhavet || 48 ||

hrdyakase nilinaksah padmasamputamadhyagah |
ananyacetah subhage param saubhagyam apnuyat || 49 ||

sarvatah svasarirasya dvadasante manolayat |
drdhabuddher drdhibhutam tattvalaksyam pravartate || 50 ||

yatha tatha yatra tatra dvadasante manah ksipet ||
pratiksanam ksinavrtter vailaksanyam dinair bhavet || 51 ||
kalagnina kalapadad utthitena svakam puram |
plustam vicintayed ante santabhasas tada bhavet || 52 ||

evam eva jagat sarvam dagdham dhyatva vikalpatah |



ananyacetasah pumsah pumbhavah paramo bhavet || 53 ||

svadehe jagato vapi suksmasuksmatarani ca |
tattvani yani nilayam dhyatvante vyajyate para || 54 ||

pinam ca durbalam saktim dhyatva dvadasagocare |
pravisya hrdaye dhyayan muktah svatantryam apnuyat || 55 ||

bhuvanadhvadirupena cintayet kramaso 'khilam |
sthulasuksmaparasthitya yavad ante manolayah || 56 ||

asya sarvasya visvasya paryantesu samantatah |
adhvaprakriyaya tattvam saivam dhyatva mahodayah || 57 ||

visvam etan mahadevi sunyabhutam vicintayet |
tatraiva ca mano linam tatas tallayabhajanam || 58 ||

ghatadibhajane drstim bhittis tyaktva viniksipet |
tallayam tatksanad gatva tallayat tanmayo bhavet || 59 ||

nirvrksagiribhittyadidese drstim viniksipet |
viline manase bhave vrttiksinah prajayate || 60 ||

ubhayor bhavayor jñane dhyatva madhyam samasrayet |
yugapac ca dvayam tyaktva madhye tattvam prakasate || 61 ||

bhave tyakte niruddha cin naiva bhavantaram vrajet |
tada tanmadhyabhavena vikasatyati bhavana || 62 ||

sarvam deham cinmayam hi jagad va paribhavayet |
yugapan nirvikalpena manasa paramodayah || 63 ||

vayudvayasya samghattad antar va bahir antatah |
yogi samatvavijñanasamudgamanabhajanam || 64 ||

sarvam jagat svadeham va svanandabharitam smaret |
yugapat svamrtenaiva paranandamayo bhavet || 65 ||

kuhanena prayogena sadya eva mrgeksane |
samudeti mahanando yena tattvam prakasate || 66 ||

sarvasrotonibandhena pranasaktyordhvaya sanaih |
pipilasparsavelayam prathate paramam sukham || 67 ||

vahner visasya madhye tu cittam sukhamayam ksipet |
kevalam vayupurnam va smaranandena yujyate || 68 ||

saktisamgamasamksubdhasaktyavesavasanikam |
yat sukham brahmatattvasya tat sukham svakyam ucyate || 69 ||

lehanamanthanakotaih strisukhasya bharat smrteh |
saktyabhave 'pi devesi bhaved anandasamplavah || 70 ||

anande mahati prapte drste va bandhave cirat |
anandam udgatam dhyatva tallayas tanmana bhavet || 71 ||



jagdhipanakrtollasarasanandavijrmbhanat |
bhavayed bharitavastham mahanandas tato bhavet || 72 ||

gitadivisayasvadasamasaukhyaikatatmanah |
yoginas tanmayatvena manorudhes tadatmata || 73 ||

yatra yatra manas tustir manas tatraiva dharayet |
tatra tatra paranandasvarupam sampravartate || 74 ||

anagatayam nidrayam pranaste bahyagocare |
savastha manasa gamya para devi prakasate || 75 ||

tejasa suryadipader akase sabalikrte |
drstir nivesya tatraiva svatmarupam prakasate || 76 ||

karankinya krodhanaya bhairavya lelihanaya |
khecarya drstikale ca paravaptih prakasate || 77 ||

mrdvasane sphijaikena hastapadau nirasrayam |
nidhaya tatprasangena para purna matir bhavet || 78 ||

upavisyasane samyag bahu krtvardhakuñcitau |
kaksavyomni manah kurvan samam ayati tallayat || 79 ||

sthularupasya bhavasya stabdham drstim nipatya ca |
acirena niradharam manah krtva sivam vrajet || 80 ||

madhyajihve spharitasye madhye niksipya cetanam |
hoccaram manasa kurvams tatah sante praliyate || 81 ||

asane sayane sthitva niradharam vibhavayan |
svadeham manasi ksine ksanat ksinasayo bhavet || 82 ||

calasane sthitasyatha sanair va dehacalanat |
prasante manase bhave devi divyaugham apnuyat || 83 ||

akasam vimalam pasyan krtva drstim nirantaram |
stabdhatma tatksanad devi bhairavam vapur apnuyat || 84 ||

linam murdhni viyat sarvam bhairavatvena bhavayet |
tat sarvam bhairavakaratejastattvam samaviset || 85 ||

kiñcij jñatam dvaitadayi bahyalokas tamah punah |
visvadi bhairavam rupam jñatvanantaprakasabhrt || 86 ||

evam eva durnisayam krsnapaksagame ciram |
taimiram bhavayan rupam bhairavam rupam esyati || 87 ||

evam eva nimilyadau netre krsnabham agratah |
prasarya bhairavam rupam bhavayams tanmayo bhavet || 88 ||

yasya kasyendriyasyapi vyaghatac ca nirodhatah |
pravistasyadvaye sunye tatraivatma prakasate || 89 ||

abindum avisargam ca akaram japato mahan |
udeti devi sahasa jñanaughah paramesvarah || 90 ||



varnasya savisargasya visargantam citim kuru |
niradharena cittena sprsed brahma sanatanam || 91 ||

vyomakaram svam atmanam dhyayed digbhir anavrtam |
nirasraya citih saktih svarupam darsayet tada || 92 ||

kimcid angam vibhidyadau tiksnasucyadina tatah |
tatraiva cetanam yuktva bhairave nirmala gatih || 93 ||

cittadyantahkrtir nasti mamantar bhavayed iti |
vikalpanam abhavena vikalpair ujjhito bhavet || 94 ||

maya vimohini nama kalayah kalanam sthitam |
ityadidharmam tattvanam kalayan na prthag bhavet || 95 ||

jhagiticcham samutpannam avalokya samam nayet |
yata eva samudbhuta tatas tatraiva liyate || 96 ||

yada mameccha notpanna jñanam va kas tadasmi vai |
tattvato =b9ham tathabhutas tallinas tanmana bhavet || 97 ||

icchayam athava jñane jate cittam nivesayet |
atmabuddhyananyacetas tatas tattvarthadarsanam || 98 ||

nirnimittam bhavej jñanam niradharam bhramatmakam |
tattvatah kasyacin naitad evambhavi sivah priye || 99 ||

ciddharma sarvadehesu viseso nasti kutracit |
atas ca tanmayam sarvam bhavayan bhavajij janah || 100 ||

kamakrodhalobhamohamadamatsaryagocare |
buddhim nistimitam krtva tat tattvam avasisyate || 101 ||

indrajalamayam visvam vyastam va citrakarmavat |
bhramad va dhyayatah sarvam pasyatas ca sukhodgamah || 102 ||

na cittam niksiped duhkhe na sukhe va pariksipet |
bhairavi jñayatam madhye kim tattvam avasisyate || 103 ||

vihaya nijadehastham sarvatrasmiti bhavayan |
drdhena manasa drstya nanyeksinya sukhi bhavet || 104 ||

ghatadau yac ca vijñanam icchadyam va mamantare |
naiva sarvagatam jatam bhavayan iti sarvagah || 105 ||

grahyagrahakasamvittih samanya sarvadehinam |
yoginam tu viseso =b9sti sambandhe savadhanata || 106 ||

svavad anyasarire =b9pi samvittim anubhavayet |
apeksam svasarirasya tyaktva vyapi dinair bhavet || 107 ||

niradharam manah krtva vikalpan na vikalpayet |
tadatmaparamatmatve bhairavo mrgalocane || 108 ||

sarvajñah sarvakarta ca vyapakah paramesvarah |
sa evaham saivadharma iti dardhyac chivo bhavet || 109 ||



jalasyevormayo vahner jvalabhangyah prabha raveh |
mamaiva bhairavasyaita visvabhangyo vibheditah || 110 ||

bhrantva bhrantva sarirena tvaritam bhuvi patanat |
ksobhasaktiviramena para samjayate dasa || 111 ||

adharesv athava 'saktya 'jñanac cittalayena va |
jatasaktisamavesaksobhante bhairavam vapuh || 112 ||

sampradayam imam devi srnu samyag vadamy aham |
kaivalyam jayate sadyo netrayoh stabdhamatrayoh || 113 ||

samkocam karnayoh krtva hy adhodvare tathaiva ca |
anackam ahalam dhyayan vised brahma sanatanam || 114 ||

kupadike mahagarte sthitvopari niriksanat |
avikalpamateh samyak sadyas cittalayah sphutam || 115 ||

yatra yatra mano yati bahye vabhyantare 'pi va |
tatra tatra sivavastha vyapakatvat kva yasyati || 116 ||

yatra yatraksamargena caitanyam vyajyate vibhoh |
tasya tanmatradharmitvac cillayad bharitatmata || 117 ||

ksutadyante bhaye soke gahvare va ranad drute |
kutuhaleksudhadyante brahmasattamayi dasa || 118 ||

vastusu smaryamanesu drste dese manas tyajet |
svasariram niradharam krtva prasarati prabhuh || 119 ||

kvacid vastuni vinyasya sanair drstim nivartayet |
taj jñanam cittasahitam devi sunyalayo bhavet ||120 ||

bhaktyudrekad viraktasya yadrsi jayate matih |
sa saktih sankari nityam bhavayet tam tatah sivah || 121 ||

vastvantare vedyamane sarvavastusu sunyata |
tam eva manasa dhyatva vidito 'pi prasamyati || 122 ||

kimcijjñair ya smrta suddhih sa suddhih sambhudarsane |
na sucir hy asucis tasman nirvikalpah sukhi bhavet || 123 ||

sarvatra bhairavo bhavah samanyesv api gocarah |
na ca tadvyatirektena paro 'stity advaya gatih || 124 ||

samah satrau ca mitre ca samo manavamanayoh ||
brahmanah paripurnatvat iti jñatva sukhi bhavet || 125 ||
na dvesam bhavayet kvapi na ragam bhavayet kvacit |
ragadvesavinirmuktau madhye brahma prasarpati || 126 ||

yad avedyam yad agrahyam yac chunyam yad abhavagam |
tat sarvam bhairavam bhavyam tadante bodhasambhavah || 127 ||

nitye nirasraye sunye vyapake kalanojjhite |
bahyakase manah krtva nirakasam samaviset || 128 ||



yatra yatra mano yati tat tat tenaiva tatksanam |
parityajyanavasthitya nistarangas tato bhavet || 129 ||

bhaya sarvam ravayati sarvado vyapako 'khile |
iti bhairavasabdasya santatoccaranac chivah || 130 ||

aham mamedam ityadi pratipattiprasangatah |
niradhare mano yati taddhyanapreranac chami || 131 ||

nityo vibhur niradharo vyapakas cakhiladhipah |
sabdan pratiksanam dhyayan krtartho 'rthanurupatah || 132 ||

atattvam indrajalabham idam sarvam avasthitam |
kim tattvam indrajalasya iti dardhyac chamam vrajet || 133 ||

atmano nirvikarasya kva jñanam kva ca va kriya |
jñanayatta bahirbhava atah sunyam idam jagat || 134 ||

na me bandho na mokso me bhitasyaita vibhisikah |
pratibimbam idam buddher jalesv iva vivasvatah || 135 ||

indriyadvarakam sarvam sukhaduhkhadisamgamam |
itindriyani samtyajya svasthah svatmani vartate || 136 ||

jñanaprakasakam sarvam sarvenatma prakasakah |
ekam ekasvabhavatvat jñanam jñeyam vibhavyate || 137 ||

manasam cetana saktir atma ceti catustayam |
yada priye pariksinam tada tad bhairavam vapuh || 138 ||

nistarangopadesanam satam uktam samasatah |
dvadasabhyadhikam devi yaj jñatva jñanavij janah || 139 ||

atra caikatame yukto jayate bhairavah svayam |
vaca karoti karmani sapanugrahakarakah || 140 ||

ajaramaratam eti so 'nimadigunanvitah |
yogininam priyo devi sarvamelapakadhipah || 141 ||

jivann api vimukto 'sau kurvann api na lipyate |

sri devi uvaca |
idam yadi vapur deva parayas ca mahesvara || 142 ||
evamuktavyavasthayam japyate ko japas ca kah |
dhyayate ko mahanatha pujyate kas ca trpyati || 143 ||

huyate kasya va homo yagah kasya ca kim katham |

sri bhairava uvaca |
esatra prakriya bahya sthulesv eva mrgeksane || 144 ||
bhuyo bhuyah pare bhave bhavana bhavyate hi ya |
japah so 'tra svayam nado mantratma japya idrsah || 145 ||

dhyanam hi niscala buddhir nirakara nirasraya |
na tu dhyanam sariraksimukhahastadikalpana || 146 ||



puja nama na puspadyair ya matih kriyate drdha |
nirvikalpe mahavyomni sa puja hy adaral layah || 147 ||

atraikatamayuktisthe yotpadyeta dinad dinam |
bharitakarata satra trptir atyantapurnata || 148 ||

mahasunyalaye vahnau bhutaksavisayadikam |
huyate manasa sardham sa homas cetanasruca || 149 ||

yago 'tra paramesani tustir anandalaksana |
ksapanat sarvapapanam tranat sarvasya parvati || 150 ||

rudrasaktisamavesas tat ksetram bhavana para |
anyatha tasya tattvasya ka puja kas ca trpyati || 151 ||

svatantranandacinmatrasarah svatma hi sarvatah |
avesanam tatsvarupe svatmanah snanam iritam || 152 ||

yair eva pujyate dravyais tarpyate va paraparah |
yas caiva pujakah sarvah sa evaikah kva pujanam || 153 ||

vrajet prano visej jiva icchaya kutilakrtih |
dirghatma sa mahadevi paraksetram parapara || 154 ||

asyam anucaran tisthan mahanandamaye 'dhvare |
taya devya samavistah param bhairavam apnuyat || 155 ||

satsatani diva ratrau sahasranyekavimsatih |
japo devyah samuddistah sulabho durlabho jadaih || 156 ||

ity etat kathitam devi paramamrtam uttamam |
etac ca naiva kasyapi prakasyam tu kadacana || 157 ||

parasisye khale krure abhakte gurupadayoh |
nirvikalpamatinam tu viranam unnatatmanam || 158 ||

bhaktanam guruvargasya datavyam nirvisankaya |
gramo rajyam puram desah putradarakutumbakam || 159 ||

sarvam etat parityajya grahyam etan mrgeksane |
kim ebhir asthirair devi sthiram param idam dhanam |
prana api pradatavya na deyam paramamrtam || 160 ||

sri devi uvaca |

devadeva mahadeva paritrptasmi sankara |
rudrayamalatantrasya saram adyavadharitam || 161 ||

sarvasaktiprabhedanam hrdayam jñatam adya ca |
ity uktvanandita devi ka.nthe lagna sivasya tu || 162 ||

— Vijñanabhairava (Academic edition — see source file header)


